
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
দ্বিতীয় অধ্যায় : বিবিধ বংশের উল্লেখ শ্রীহট্টের ইতিবৃত্ত ১৫১
প্রদত্ত জায়গীর ভূমি কাড়িয়া লন। সদাশিবি মহারাষ্ট্র দেশে থাকা সঙ্গত বোধ করিলেন না, স্ত্রী এবং লক্ষ্মীকান্ত ও রত্নেশ্বর নামক পুত্রদ্বয় সহ তিনি মাউলী পরিত্যাগ পূৰ্ব্বক বঙ্গদেশে আসিয়া উপস্থিত হইলেন এবং গঙ্গাতীরে নৈহাটীর অন্তর্গত কাঠালপাড়া গ্রামে বাস করিতে লাগিলেন।১
সদাশিবের সঙ্গে তাহার গৃহদেবতা অনন্তদেব নামক শালগ্রাম ছিলেন। তিনি নিজ সঙ্গে স্বর্ণ রৌপ্যাদি সামান্য যে কিছু অস্থাবর বিত্ত আনয়ন করিয়া ছিলেন, তাহা বিক্রয় করিয়া তল্লব্ধ অর্থে জীবিকা নিৰ্ব্বাহ করিতে লাগিলেন। এইরূপে কিছুকাল অতীত হইলে, লক্ষ্মীকান্ত ও রত্নেশ্বর পারস্য ও সংস্কৃত ভাষায় অভিজ্ঞ হইয়া উঠিলেন। কিন্তু স্বদেশ ও স্বজন বৰ্জ্জন জন্য সদাশিবের মনে কিছুমাত্র সুখ ছিলনা, তিনি সৰ্ব্বদাই অনন্তদেবের অৰ্চনায় বৃত রহিতেন। ঐরুপে তিন বৎসর গত হইলে তিনি গঙ্গাতীরে তনুত্যাগ করিলেন।১২
য়াবশিষ্ট অস্থাবর বিত্ত যাহা ছিল, পিতার ঔদ্ধদেহিক কাৰ্য সম্পাদনে তাহা ব্যয়িত হইয়া গেল, পিতৃহীন ও স্বজন-শূন্য ভ্রাতৃদ্বয় জীবিকার জন্য চিন্তিত হইলেন এবং নৈহাটী পরিত্যাগ পূৰ্ব্বক ত্রৈপুর রাজসভায় উপস্থিত হইলেন। ঐ সময় পরম ধৰ্ম্মমাণিক্য (১৭৩২ খৃঃ) ত্রিপুরার সিংহাসনে আরূঢ় ছিলেন; তিনি ভ্রাতৃদ্বয়ের অবস্থা অবগত হইয়া ও তাঁহাদের গুণগ্রামে আকৃষ্ট হইয়া, এক একটি উচ্চপদের তাহাদিগকে নিযুক্ত করেন। কিন্তু দুৰ্দ্দৈব বশতঃ তাহারা ত্রিপুরাতেও স্থায়ীভাবে বাস করিতে পারেন নাই; পরবর্তী নৃপতি মুকুন্দ মাণিক্যের সময়ে রাজ্যে নানারূপ বিপ্লব উপস্থিত হয়। এবং রাজার সহিত কোন কোন বিষয়ে তাহাদের মতানৈক্য ঘটে; তদবস্থায় তাহারা উদয়পুর পরিত্যাগ শ্ৰেয়ঃ রোধ করিয়া, তথা হইতে শ্রীহট্ট জিলায় উপস্থিত হন এবং শ্রীহট্টের পূৰ্ব্বাংশে চাপঘাট নামক স্থানে কতক জঙ্গলাকীর্ণ ভূমি “আমল" অর্থাৎ অধিকার করেন; এইস্থানে তাহাদের “সিদ্ধি" বা অভীষ্টপূর্ণ হওয়ায়, উহা "আমলসিধ" নামে খ্যাত হয়। কালক্রমে “আমলসিধ” অন্যান্য ব্রাহ্মণপণ্ডিত ও ভদ্রলোকের বসতি স্থানে পরিণত হয় । ,
১১. ইহার পূৰ্ব্বে প্রসিদ্ধ শ্রীরূপ ও সনাতন গোস্বামীর পূৰ্ব্ব পুরুষ দাক্ষিণাত্য (কর্ণটরাজ্য) হইতে এই
নৈহাটিতেই আসিয়া উপনিবিষ্ট হইয়াছিলেন, বৈষ্ণব গ্রন্থে লিখিত আছে ।
১২. দেশমুখ্যদের বংশতালিকার একাংশ এইঃ
দবি ਬੋਰ -ri রত্নেশ্বর ཨ་མྱེ་ལྡན་ বিদ্যাসাগর রাজেন্দ্র ਆਿ মথুরেশ ਾਂ | | | ཨང་ཤ༥༩༠༧) ཨཤ་ কমলাকান্ত রামশঙ্কর (নারায়ণ) রামচন্দ্র ੋਰ বিদ্যামণি ੋ ਗੋ H- | |
গুনাকর মৃত্যুঞ্জয় গোলকচন্দ্র ন্যায়রত্ন রামনাথ স্মৃতিরত্ন

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







